          Урок беларускай мовы ў 2 класе
Тэма: Раздзяляльныя знакі: апостраф і мяккі знак.
Мэта: 
выпрацоўваць уменне вызначаць на слых раздзельнае вымаўленне зычных з галоснымі ў словах;

знаёмства з правілам напісання апострафа і раздзяляльнага Ь; 
развіваць маўленне дзяцей.
Абсталяванне: сігнальныя карткі, канспекты.
                                           Ход урока

Моўная размінка
                               Што за цуд? Ляціць зімой

                               Матылькоў бялюткі рой,

                               А ў двары - дзіцячы смех: 

                               Ападае ціха снег! 

- Адкажыце,у якую пару года можна назіраць гэту з’яву?

- З  чым параўноўваюцца сняжынкі у вершы?
- Які настрой у дзяцей?

Хай такі ж добры настрой не пакідае вас увесь урок.
Паведамленне тэмы ўрока

· Знайдзіце ў вершы словы з Ь. Якую работу ён выконвае? (Абазначэнне мяккасці папярэдняга зычнага)
·  А яшчэ Ь можа выконваць ролю раздзяляльнага паміж галосным і зычным. Але не толькі ён можа выконваць гэту ролю. У яго ёсць сябар – апостраф. Аб іх абодвух і пойдзе гаворка на нашым уроку. Прачытайце назву тэмы на дошцы.
Работа з падручнікам.

а) Словы спадарыні Мовы
- Да нас ў госці зноў прыйшла спадарыня Мова. Паслухаем яе. 

 ( Добрападрыхтаваная вучаніца чытае словы спадарыні Мовы)

- Сёння вас чакае сустрэча з новым знаёмым – апострафам. Апостраф - гэта не літара. Гэта асобы надрадковы значок. Тады - запытаеце вы,- чаму ён жыве ў краіне літар? Ды таму, што ён дапамагае літарам выконваць іх работу – абазначаць гукі пры раздзельным іх вымаўленні
б) Назіранні над словамі з апострафам ( практ. № 241)
в) Чытанне і асэнсоўванне верша пра апостраф

                                        Як разложысты бераг і востраў

                                        нецярплівы праліў раздзяляе,

                                         гукі так раздзяляе апостраф – 

                                         кропка ўгору з хвастом дажджавая.

                                                                 Р. Барадулін 

· Якую работу выконвае апостраф у словах?
  Чытанне правіла з падручніка ст.111
 Запіс правіла ў канспекты

                                                                 сузор’е

                                                                 пад’ём

                                                                 вераб’і

                                                                 б’ю

                                                                 сям’я
 Назіранне за работай ь – раздзяляльнага. У адрозненні ад свайго сябра – апострафа, раздзяляльны ь у беларускай мове можа стаяць у словах толькі пасля  зычных. Якіх?

     Правіла ст. 113 падручніка
 Чытанне і асэнсаванне правіла.

 Фізкультхвілінка
 Гэты пальчык ў лес пайшоў,

 Гэты пальчык грыб знайшоў,

 Гэты пальчык чысціць стаў,

 Гэты пальчык ўсё паеў,
 Ад таго і патаўсцеў.

Выкананне вершаваных радкоў суправаджаецца рухамі пальцаў. Паўтараецца два разы.

Запіс правіла ў канспекты

                                                                     льеш

                         мільён

                      Ілья

                         палью

                                                                     мільярд

 Замацаванне ведаў.

а) Работа над загадкамі

- Прачытаць, уставіць прапушчаныя літары ці знакі.

                                             Ем я вугаль, п’ю ваду, 

                                              А нап’юся – загуду.

                                              На сто колаў мой абоз,

                                               А завуся …(паравоз)

                                               Пер’я наелася, у кашулю адзелася.

                                               Ляжыць, дзе і ты – чатыры вухі, два жываты.

                                                                                         (Падушка)

                                                Голас тонкі, нос доўгі,

                                                Хто яго заб’е, той сваю кроў пралье.

                                                                                              (Камар)

                                                 Адзін лье, другі п’е,

                                                 Трэці зелянее і расце.

                                                                                (Дождж, зямля, расліны)

б) Гульня “Не памыліся”
(На сігнальнай картцы   ь    і   ‘ )
  Мільён, сям’я, Мар’я, надвор’е, Ульяна, Валер’ян, паштальён, Васільеў, пер’е, Дзям’ян, Дар’я.
  Паўтарэнне вывучаных правіл.

  Выніковая рэфлексія.
· Мы з вамі крок за крокам узбіраемся на вершаліну ДРЭВА ВЕДАЎ. Падумайце, ці добра вы засвоілі матэрыял урока. Ацаніце свае веды. І прымацуйце на дрэве лісцікі са сваім імем.
  Дамашняе заданне: 
Паўтарыць правілы. Знайсці і ў слоўніку па 5 – 10 новых слоў на гэтыя правілы і запісаць ў сшыткі.
Настаўніца  пачатковых класаў
Захарэнка І.А.
